
VENDIM
Nr. 168, datë 12.3.2025

PËR DISA NDRYSHIME DHE SHTESA NË VENDIMIN NR. 649, DATË
16.10.2024, TË KËSHILLIT TË MINISTRAVE, “PËR MIRATIMIN E

RREGULLORES PËR KUSHTET DHE KRITERET E USHTRIMIT TË
VEPRIMTARISË SË STACIONIT TË PLAZHIT”

Në mbështetje të nenit 100 të Kushtetutës dhe të pikës 4, të nenit 64, të ligjit nr. 93/2015, “Për
turizmin”, të ndryshuar, me propozimin e ministrit të Turizmit dhe Mjedisit, Këshilli i Ministrave

VENDOSI:

I. Në tekstin e rregullores, bashkëlidhur vendimit nr. 649, datë 16.10.2024, të Këshillit të
Ministrave, bëhen këto ndryshime dhe shtesa:

1. Në nenin 7 bëhen ndryshimet e mëposhtme:
a) Pika 1 ndryshohet, si më poshtë vijon:
“1. Në stacionin e plazhit ushtrojnë veprimtarinë subjektet që plotësojnë kriteret e kësaj

rregulloreje dhe që lidhin një kontratë qiraje për përdorimin e hapësirës së plazhit. Të drejtën për
të përdorur hapësirën e plazhit e kanë subjektet e mëposhtme:

a) Subjektet private që disponojnë strukturë akomoduese të kategorizuar si:
i. “Bujtinë” ;
ii. “Fjetinë” (Hostel);
iii. “Hotel”;
iv. “Resort”;
v. “Qendër kurative”;
vi. “Fjetje dhe mëngjes” (B&B);
vii. “Apartament”/“vilë”, që kanë jo më pak se 5 (pesë) dhoma;
viii. “Bllok apartamentesh”, që janë dy ose më shumë apartamente në të njëjtën vendndodhje

dhe menaxhohen nga i njëjti sipërmarrës turistik, që kanë jo më pak se 5 (pesë) dhoma”;
b) Njësitë e vetëqeverisjes vendore përkatëse, rast pas rasti.”.
b) Fjalia hyrëse e pikës 3 ndryshohet, si më poshtë vijon:
“3. Subjektet private të parashikuara në shkronjën “a”, të pikës 1, të këtij neni, përmbushin

kriteret e mëposhtme:”.
2. Pas pikës 4, të nenit 14, shtohen pikat 5 dhe 6, me këtë përmbajtje:
“5. Përjashtimisht, për vitin 2025, afati kohor për lidhjen e kontratave të qirasë për përdorimin

e stacionit të plazheve, të parashikuar në pikën 5, të nenit 4, të kësaj rregulloreje, do të jetë deri në
datën 31 maj.

6. Përjashtimisht, për vitin 2025, afati kohor për fazën e dytë të aplikimit të subjektit, të
parashikuar në pikën 9, të nenit 7, të kësaj rregulloreje, do të jetë brenda datës 30 prill.”.

II. Ngarkohen Ministria e Turizmit dhe Mjedisit dhe Agjencia Kombëtare e Bregdetit për
zbatimin e këtij vendimi.

Ky vendim hyn në fuqi pas botimit në Fletoren Zyrtare.

ZËVENDËSKRYEMINISTËR
Belinda Balluku


